
Проект авторы:
Фатхуллина Миләүшә Җәмил кызы
Чүпрәле муниципаль районы Иске Шәйморза урта гомуми белем бирү мәктәбенең югары категорияле 
татар теле һәм әдәбияты укытучысы
Проект

“Г. Тукай иҗатында Тукай һәм
мәхәббәт темасы”

Проектның бурычы: танып-белү эшчәнлеген, иҗади фикерләү сәләтен камилләштерү; укучыларны эзләнү- тикшеренү эшчәнлегенә тарту; нәтиҗә ясарга юнәлеш бирү; Тукай әсәрләренә, шигърияткә, татар әдәбиятына, мәдәниятенә хөрмәт, мәхәббәт, кызыксыну тәрбияләү

Проектта

катнашучылар

“Кояшкай” балалар 

бакчасы
Укучылар һәм                      Башлангыч 
укытучылар                            сыйныф 
укучылары
Китапханәчеләр һәм 
9-11 сыйныф укучылары
Проектта көтелгән нәтиҗәләр
· Мәктәпкәчә яшьтәге балаларга Тукай әсәрләрен тагын да күбрәк өйрәтергә, аның әкиятләренә инсценировкалар куярга.
· Укучыларның 80% Г.Тукай иҗатын кызыксынып, теләп өйрәнә. Аларны эзләнү-тикшеренү эшчәнлегенә ешрак тартырга, күбрәк проектлар төзергә, презентация ясарга өйрәтергә.
· Рус телле балаларга Тукай китапларын дәресләрдә еш кулланып, уку чыганагы итеп куярга.

· Проект барышында ата-аналарның дәресләрдә, дәрестән тыш чараларда катнашулары уңай нәтиҗә бирде.

· Укучыларның Тукайга багышлап шигырьләр, әкиятләр язу, рәсемнәр ясау сәләтен тагын да арттырырга.
· Проект барышында 10 сыйныф укучылары белән ата-аналар катнашында ачык дәрес бирү.
· Кипапханәчеләр белән берлектә Тукай иҗатына багышланган китап укучылар конференциясен ешрак үткәрергә.
Татарстан Республикасы Чүпрәле муниципаль районы
Иске Шәйморза урта мәктәбе
Дәрес-проект
Г.Тукайның биографиясен һәм
иҗади мирасын инновацион якын
килеп өйрәнү
(I Бөтенроссия күләмендә үткәрелгән

“Иң яхшы татар теле дәресе” конкурсына)
Эшләде: югары категорияле татар теле һәм әдәбияты укытучысы Фәтхуллина Миләү-шә Җәмил кызы
2012 ел
Проектны тормышка ашыру планы
№

Эшнең эчтәлеге

Үткәрү вакыты

1.

10 нчы сыйныфта “Тукай һәм мәхәббәт” темасына ачык дәрес.

февраль
2.
Г.Тукай иҗаты буенча 5-7 нче сыйныфларда викторина.
март
3.
Сыйныфтан тыш чара:”Тукай бәйрәме”
апрель
4.
10-11 сыйныф укучылары тарафыннан “Тукай һәм башка әдәбият”темасына реферат язу.
март
5

Рус теле һәм әдәбияты дәресләрендә Тукай атналыгы үткәрү.
апрель
6

КВН (рус телле укчылар өчен):
“Син Тукайны беләсенме?”

апрель
Тема: Г.Тукай иҗатында “Тукай һәм мәхәббәт” темасы
(интеграль дәрес)
Проектның максаты: Шагыйрь Г.Тукайның тормыш юлы һәм иҗаты турында искә төшерү; алган биремнәрне тирәнәйтү; тәнкыйть әсәрләре белән таныштыру; иҗатының табигать һәм мәхәббәт белән тыгыз бәйләнештә булуын аңлату.
Проектның бурычы: танып-белү эшчәнлеген, иҗади фикерләү сәләтен камилләштерү; укучыларны эзләнү-тикшеренү эшчәнлегенә тарту; нәтиҗә ясарга юнәлеш бирү; Тукай әсәрләренә, шигърияткә, татар әдәбиятына, мәдәниятенә хөрмәт, мәхәббәт, кызыксыну тәрбияләү.
Көтелгән нәтиҗә: татар әдәбиятына карата кызыксыну уяту; татар әдәбияты буенча белемнәрне тирәнәйтү; материалларны дәрестә, сыйныф сәгатьләрендә һәм сыйныфтан тыш чараларда куллану.
Җиһаз: Г.Тукай портреты, плакат-схема, китаплар, компьютер, интерактив такта, 10 нчы класс дәреслеге, Г.Тукай турында истәлекләр, “Мәгърифәт” газетасының 2009 елгы саны.
Дәрес барышы
Кереш
Укытучы. Әдәбиятның чишмәсе, юл башы, атлап киткән җирлеге – халык авыз иҗаты. Әдәбиятның үзен дә башлап җибәрүчеләр, нигез салучылар бар. Татар поэзиясендә аерым бер урынны зур талант иясе, күренекле шәхес – Г.Тукай алып тора. Аның мирасы хәзер дә үзенең актуальлеген саклый; яшь буынны интернационалистик рухта тәрбияләү эшенә хезмәт итә. Бүгенге кешелек җәмгыяте прогресс юлында яңа үрләр яулый. Аңа сабырлык, төгәллек, мәрхәмәтлелек сыйфатлары хас, шуңа да аның иҗаты игътибарга, хуплауга, өйрәнүгә лаек һәм башка телләрдә дә яңгырарга тиеш дип саныйм.
Укытучы. Ә хәзер әйдәгез, өй эшләрен тикшереп алыйк әле. Сезгә Г.Тукай иҗаты буенча презентация әзерләп килергә иде. Шуларны карап үтик. (Слайдлар күрсәтелә, бер укучы реферат укый.)
Укучы. Минемчә, хәзерге вакытта милли үзаң тәрбияләү, татар әдәбиятына мәхәббәт уяту, рухи яктан бай булган, физик яктан камил булган шәхес тәрбияләү аеруча игътибарга лаеклы проблемаларның берсе булып тора. Бу дәрестә без, үзебезнең эшләребез белән Г.Тукайга булган хөрмәтебезне, ә иң мөһиме ул эшләгән эшләрне дәвам итү юлларын күрсәтә белергә тиешбез.
Һичшиксез, без алга барабыз, без инде башка җәмгыятьтә (башка формациядә) яшибез. Алга бару татар халкының рухи мирасы, тарихы, мәдәниятен, мәгарифен өйрәнмичә мөмкин түгел. Бу хәзер элеккегә караганда да ачыграк күренә.
Г.Тукайга эшләгән эшләре, безнең буынга калдырган тирән эчтәлекле әсәрләре өчен рәхмәтлебез. Безнең бурыч, аның эшләрен, хезмәтләрен, әсәрләрен өйрәнеп, аларны тәрбия өлкәсендә, укытуда һәрдаим куллану. Мин ышанам, киләчәктә бу хәрәкәт киңәер, аның әһәмияте тагын да артыр.
Укытучы. Рәхмәт. Татар халкының рухи мирасы турында тирәнрәк тукталып үтик әле. (Бер укучы сөйли.)
Укытучы. Бүген мәктәпләрдә традицион уку-укыту процессында үзгәрешләр   кертү максатыннан күп кенә яңа технологияләр тәкъдим ителде. Инновацион технологияләр, аларны дәресләрдә куллану турында информатика укытучысына сүз бирик әле.
Информатика укытучысы. Инновацион технологияләр укучыларның шәхси үзенчәлекләрен искә алырга, укытучы белән укучыларның бердәм эш алымнарын камилләштерергә мөмкинлек бирә. Бүген мәктәптә эшләүче укытучыга, укучыларга белем бирүдә ниндидер бер технология кулланылмаса да, аерым алым-принципларга мөрәҗәгатъ итеп, үз укыту системасын булдыру мөмкин дип саныйбыз. Әйтик, әдәбият дәресләре аралашу, укучының үз фикерен әйтү дәресе булырга тиеш. Балаларда милли үзаң тәрбияләүдә, язучыларның иҗатларын технологияләр кулланып төрле юнәлешләрдә өйрәнергә мөмкин. Хәзер компьютер технологияләре кеше эшчәнлегенең барлык өлкәләренә дә нык үтеп керде. Хәзерге методика дәресләрдә дидактик һәм техник чараларны киң куллануны таләп итә.
2. Укытучы. Рәхмәт. Бүгенге дәрескә сез Г.Тукайның биографиясе һәм иҗаты буенча төркемнәрдә слайдлар ярдәмендә презентация әзерләп килергә тиеш идегез.
1 нче төркем: аның балачагы турында.
2 нче төркем: Тукай булган урыннар турында.
(Укучылар электрон презентация ярдәмендә сөйлиләр.)
Укучы. Тукайның балачагы Арча районының бик матур урынында – Кушлавычта башланып китә. Казан арты авылларының җанга рәхәт бай табигате, тәмле сулы чишмәләре бәләкәй Тукай күңелендә онытылмас тирән эз калдыра һәм шагыйрь бу якты хатирәләрне үзенең үлемсез шигырьләренә сала. Ул иҗатында туган якны, табигать күренешләрен өйрәнүгә дә зур әһәмият бирә. Мәсәлән, аның “Туган авыл”, “Туган җиремә” кебек шигырьләрендә чагылдырыла. (Шигырьләрне сәнгатьле итеп укыту, туган як белән бәйләнешле топонимиканы искә төшерү, мультимедия ярдәмендә авыл күренешен күрсәтү, аның белән бәйләнешле башка истәлекле урыннарның фоторәсемнәрен карап, алар буенча әңгәмә үткәрү.)
Укытучы. Талантының икенче шарты – белемгә омтылудыр. Ул яшьтән үк ятим кала. Шуңа күрә дә бик нечкә күңелле, кешегә карата җылы хисле кеше була.

Тукай хатын-кызның матурлыгын күрә һәм нечкә бәяли белә, хатын- кызларның нәфислеген сөя. Ул аларга багышлап, “Татар кызларына” шигырендә болай ди: 
“Сөям сезнең сызылган кашыңызны, 
татлы сүзләреңезне, якты күзләрегезне. 
Тузылган сачеңезне, башыңызны”. 
(Бер укучыдан “Татар кызларына” шигырен яттан сөйләтү.)
Мондый сыйфатлар ХХI гасыр хатын-кызларына да хас булсын иде. Бүгенге көн проблемасы булып торган наркомания, алкогализм, фахишәлек хөкем сөргәндә, болар йогынтысына, замана чирләренә бирешмичә, татар кызлары үзләренең матурлыкларын, намусларын, сабырлыкларын югалтмасыннар иде. Г.Тукай да үз шигырьләрендә шуны әйтергә тели.

Укытучы. Укучылар, Г.Тукайның мәхәббәткә, табигатькә багышланган нинди шигырьләрен беләсез? (Укучыларның җаваплары тыңлана. Алар үзләре слайдлар әзерләп киләләр, фотолар куялар, терминнар, тезислар, дата язалар. Слайдның темасын үзләре уйлыйлар. Мәсәлән, мондыйрак темалар булырга мөмкин: “Г.Тукай шигырьләрендә табигать темасы”, “Г.Тукай һәм мәхәббәт” һ.б.)

Укытучы. Г.Тукай татар әдәбиятында поэзия тамырын үстерде, татар әдәби телен баетты. Аның шигъри мирасы татар әдәбиятында күренекле урын тота. Г.Тукайның иҗатын, тормыш юлын, аның әдәби осталыгын үз чорының иң талантлы, әдәбият һәм сәнгать мәйданында үзе кебек ут уйнаткан Г.Камал, Ф.Әмирхан, С.Рәмиев, Г.Кариев һ.б шәхесләр өйрәнә. (Слайдлар күрсәтү)

Казанда яшәгәндә шагыйрь шигырьләр, поэмалар, әкиятләр яза. Алар бик күп телләргә тәрҗемә ителә. Бигрәк тә, русчага. Аны якыннан таныштыру өчен, сүзне рус әдәбияты укытучысына бирәбез.
Рус теле һәм әдәбияты укытучысы.

Пушкин илә Лермонтовтан үрнәк алам,

Әкрен-әкрен генә югарыга үрләп барам...
 – ди Г.Тукай. Дөрестән дә, Г.Тукай татар әдәбияты белән беррәттән рус әдәбиятын да өйрәнә. Ул рус классында укып, рус әдәбияты белән, рус классик язучылары белән якыннан таныша. Пушкин, Лермонтов, Толстой әсәрләре белән рухланып, зур иҗатка аяк баса. Аларның әсәрләрен үзенә өлге итеп куя.
Укытучы. Рәхмәт сезгә. Укучылар, Тукайның кайсы шигырьләре русчага тәрҗемә ителде?
Укучылар. “Зимний вечер”, “Про озеро Кабан” һ.б. (Бер-ике укучыдан яттан сөйләтү.)

Укучы. Г.Тукай үткән юл – татар халкының катлаулы һәм каршылыклы үсеш юлы. Ул зур талант иясе. Тукай туган телебезгә нигез салучыларның берсе булды.

Ул киң колачлы язучы. Аның иҗат мирасын бер Татарстанда гына түгел, башка төбәкләрдә дә укыйлар һәм яраталар. Мәсәлән:

· “Тугандаш татар халкының бөек җырчысы Г.Тукайның ялкынлы, самими шигырьләре йөрәгемә тирән кереп урнаштылар. Ул барлык тугандаш республикалар шагыйрьләре өчен дә кадерле һәм газиз,” – дип яза Сөләйман Рөстәм.

· “Казакъ халкының бөек улы, зур фикер иясе һәм шагыйре Абай әсәрләре белән беррәттән, без Тукай шигырьләрен дә ятлый, комарланып укый идек,” – дип яза казакъ язучысы Жакан Сыздыков.

· “Тукай-үзбәк халкы арасында билгеле һәм танылган шагыйрь,” – дип яза Гафур Галәм. (Слайд күрсәтелә.)

Укытучы. Тукай иҗатында экспрессив-эмоциональ сүзләр кулланыла: җанашым, фидаем, зифа буйлы, нечкә билем һ.б. Төп идея-фикерне ачу өчен, Тукай төрле сәнгатъ һәм әхлакый чараларны оста куллана: лирик чигенешләр, символик күренешләр, табигать күренешләре, сынландыру һәм башкалар.

Укучы. Г.Тукай бик аз яшәгән. Ләкин ул безгә гаҗәеп зур байлык – җырлар, әкиятләр, хикәяләр калдырган. Аның бала чагы бик авыр булган, ул ятим үскән.
(“Исемдә калганнар” әсәре проекцияләнә.)

Укытучы. Дәресне йомгаклап нәрсә әйтә алабыз? Тукай нинди сикәлтәле юллар үтә? Ул безгә нинди мирас калдыра?

1 укучы. Г.Тукай милли әдәбият нигезен салучыларның берсе булды. Аңа сабырлык, төгәллек, мәрхәмәтлелек сыйфатлары хас, шуңа да аның иҗаты игътибарга лаек дип саныйбыз.

2 укучы. Г.Тукай – татар әдәбиятында җуелмас эз калдырган бөек шагыйрь. Тормышы авыр, катлаулы, фаҗигале хәлләрдән торса да, кыска гына вакыт эчендә дә, ул киләчәккә һәрвакыт өмет белән яшәгән. Аның үтә гыйбрәтле һәм бүгенге тормышыбызның күп якларына аваздаш булган шигырьләрен затлы рухи азык дип кабул итәргә кирәк.

Укытучы. Г.Тукай исемен йөрткән нинди истәлекле урыннарны беләсез?

Укучы. Күп кенә әдәби һәм мәдәни чаралар, оешмалар аның исемен йөртә. Шулар арасында: Г.Тукай исемендәге Татар Дәүләт премиясе, Казан шәһәренең Г.Тукай мәйданы, Г.Тукай урамы, Тукай исемендәге теплоход һ.б. бар.
3. Өй эше бирү.
1 нче төркемгә: Тукайның бер-ике әсәрен тәрҗемә итәргә, шул әсәр буенча проект ясарга.

2 нче төркем: “Тукай һәм башка әдәбият” темасына электрон презентация әзерләргә, реферат язарга.
4. Йомгаклау.
Укытучы. Без ХХ гасырда Тукай белән яшәдек, ХХI гасырда да аның белән булырбыз. Тукай мирасы яшәгәндә, милләтебез дә яшәр. Татар халкы милләт булып яшәгәндә, Тукай да яшәр!
Тукай исән.

Җыры күңелләрдә,

Яшәсәк тә үзен күрмичә.

Тукай килә моңлы сазын уйнап,

Шагыйрьләргә тынгы бирмичә.

Файдаланылган әдәбият
1. 10 класс әдәбияты.

2. “Г.Тукай” исемле фотоальбом.

3. Г.Тукай. Сборник стихов, избранное издание.

4. Г.Тукай турында истәлекләр.
5. Г.Тукай әсәрләре, 5 томда.

6. “Мәгърифәт” газетасы, 2009.


“Г.Тукай иҗатында мәхәббәт темасы” дигән 
дәрес-проектка аннотация
10 сыйныфта Г.Тукай иҗатында “Тукай һәм мәхәббәт” темасына дәрес-проект төзедем.

Бу проектның максаты – Г.Тукайның тормыш юлы һәм иҗаты турында искә төшерү; алган белемнәрне тирәнәйтү; тәнкыйть әсәрләре белән таныштыру; иҗатының табигать һәм мәхәббәт белән тыгыз бәйләнештә булуын аңлату иде.

Ә проектның бурычы итеп, укучыларның танып-белү эшчәнлеген, иҗади фикерләү сәләтен камилләштерү; укучыларны эзләнү-тикшеренү эшчәнлегенә тарту; нәтиҗә ясарга юнәлеш бирү; Тукай әсәрләренә, шигърияткә карата татар әдәбиятына, мәдәниятенә хөрмәт, мәхәббәт, кызыксыну тәрбияләүне алган идем.
Көтелгән нәтиҗә: татар әдәбиятын өйрәнүгә кызыксыну уяту; татар әдәбияты буенча белемнәрне тирәнәйтү; материалларны дәрестә, сыйныф сәгатьләрендә һәм сыйныфтан тыш чараларда куллану. Дәрестә Г.Тукай портреты, плакат-схема, китаплары, компьютер, интерактив такта, 10 нчы класста дәрес-легенда, Г.Тукай турында истәлекләр, “Мәгърифәт” газетасы (2009 ел) кебек чыганаклар кулландым.
Г.Тукай – зур талант иясе. Ул милли әдәбиятка нигез салучыларның берсе булды. Милли поэзиянең идея тематикасын, социаль колачын киңәйтте. Бу проектта Г.Тукайның иҗатын яңа формада мультимедия проекты белән үткәрдем. Укучыларның мөмкинчелекләреннән чыгып, эшләрне төрле вариантта бирдем. Индивидуаль эшләү, проектлар төзү, презентацияләр ясау һ.б. Укучылар һәр башкарган эшләрен яклый белергә тиешләр. Дәресне интеграль дәрес итеп үткәрдем. Бу проект эчендә күп эш төрләре алынды. Мәсәлән,10 нчы сыйныфта “Тукай һәм мәхәббәт” темасына ачык дәрес, Тукай иҗатына багышланган реферат һәм сочинениеләр бәйгесе, Тукай бәйрәме, КВН үткәрдек. Тукай иҗатын башка әдәбиятлар белән дә чагыштырып өйрәндек. Дәрестә аның күп кенә тәрҗемә әсәрләрен укыдык. Аларга да презентацияләр ясап, интерактив тактада күрсәттек.
Г.Тукай – татар әдәбияты тарихында җуелмас эз калдырган бөек шәхес. Тормышы авыр һәм фаҗигале булса да, ул һәрвакыт киләчәккә өмет белән, ышаныч белән яшәгән. Аның әсәрләре бүгенге көндә дә тормышның күп якларын ачарга ярдәм итә, рухи затлы чыганак булып тора. Бу дәрес-проектта куйган максатларга ирештек, бурычыбызны үтәдек, дип уйлыйм. Тукайга булган мәхәббәтебез беркайчан да кимемәс. Киләчәктә дә мондый проектлар өстендә эшләүне дәвам итәрбез.
